
 “Alla tal-popli kollha”

TALB TAL-FIDILI
Ċelebrant

Ħuti għeżież, nitolbu lil Alla Missierna biex kif Kristu Ibnu laqa’ t-talba umli tal-mara Kangħanija, hekk jilqa’ t-talbiet tagħna li se nressqu bil-fidi.

Intenzjonijiet
1. Għall-Knisja biex tkun sinjal ta’ salvazzjoni billi tiftaħ il-bibien tagħha għall-popli kollha mingħajr distinzjoni. Nitolbu...

2. Għall-missjunarji, biex fil-ħidma tagħhom ta’ xandir tal-Evanġelju, jirrispettaw il-kulturi tal-popli li jaħdmu fosthom. Nitolbu...

3. Għal dawk il-bnedmin li huma diskriminati għaliex membri ta’ xi razza, jew għax huma ta’ kulur differenti. Nitolbu...

4. Għalina biex nifhmu li hi biss il-fidi fi Kristu li tista’ ssalvana, u mhux nistaħru li aħna nsara u naħsbu li b’hekk aħna salvi. Nitolbu...

Ċelebrant

O Alla Missier, inti tajtna lil Ibnek, ta’ qalb ħelwa w umli biex iwettaq il-pjan tiegħek ta’ salvazzjoni. Libbisna bis-sentimenti tiegħu, ħalli nagħtu xhieda bil-kliem u bl-għemil li l-imħabba tiegħek lejn il-bnedmin hi mimlija fedeltà u tibqa’ għal dejjem. Bi Kristu Sidna.

